
PROXECTO: FERROLEANDO 

Ferroleando polos lenzos. 

XUSTIFICACIÓN 

 

Tras tres cursos traballando con autores, algúns clásicos, e outros actuais e máis próximos, 

como é o caso do noso padriño, Antón Cortizas; descubrindo nas súas obras os valores que 

pretenden transmitir e inculcar a quen os lean, o equipo de Dinamización da Biblioteca, pensou, 

para o vindeiro curso, en afondar no coñecemento do noso municipio. 

Cremos que este proxecto poderíase desenvolver ao longo de varios cursos, interesándonos cada 

ano por unha faceta da cultura da nosa cidade. 

De aí que lle puxéramos ao proxecto un nome xenérico ao que iremos engadindo o subtítulo que 

reflicta a temática a traballar.  

E por que esta idea? Porque nun mundo globalizado como o actual, o municipio é o lugar máis 

próximo aos noso alumnado; o lugar onde xogan, experimentan as súas vivencias e fórmanse 

para ser quen, na idade adulta, de saberse desenvolver noutros lugares do planeta. 

Por outra banda o profesorado ve positivo  e necesario dar a coñecer todas a facetas que a cidade 

de Ferrol pode encerrar, e parécelle útil que sexan transmitidas ao noso alumnado co fin de 

fomentar, protexer e sentirmos orgullosos dos nosos bens culturais. 

Este acercamento ao noso, permitirá a realización de actividades en equipo que fomenten o 

valor da colaboración e o respecto ás diferenzas; así como traballos de investigación que lles 

axuden a desenvolverse con máis soltura nos medios técnicos actuais, sen esquecemento do uso 

dos libros. 

Empezaremos por aproximarnos á pintura como fonte de inspiración da creatividade, da 

expresión plástica, de achegamento á aprendizaxe da luz e o color, da perspectiva, etc. Todo elo 

relacionado moi estreitamente co mundo da literatura. Na busca de textos que nos aproximen ao 

mundo do arte, a través da escrita ou da ilustración. 

 

1. ORGANIZACIÓN E XESTIÓN 

 Daranse  a coñecer os recursos relacionados co proxecto mediante: 

 acto de apertura da BIB, achegándonos á pintura co uso de medios audiovisuais. 

 elaboración de trípticos e paneis. 

 selección de contos con calidade temática e estética. 

 préstamos 

 proxeccións e audicións 

 encontro con pintores, ilustradores e escritores. 

 exposición do material elaborado. 

 Atopar os valores que as obras pictóricas traballadas nos reflictan. 

PARA O VINDEIRO CURSO PRETÉNDESE  

 

- Manter o horario da biblioteca para uso e proveito de cada titoría. 

- Adquisición de novos fondos literarios a maioría relativos ao  proxecto; catalogación dos 

mesmos. 

-  Planificación e xestión das actividades cara ao novo proxecto. 

- Selección e adquisición de fondos documentais relacionados co  proxecto e catalogación. 

- Continuar co decorado de portas.  

- Elaboración de guías de lecturas 

- Continuación no proxecto “Conocerrnos para querernos” dos campamentos saharauís, na 

mesmas liña de compartir valores. 

- Acadar os seguintes obxectivos: 

Obxectivo xeral: mergullarnos na lectura a través da pintura. Unir a linguaxe e a arte. 

Utilizar os personaxes fantásticos para descubrir a cor, os trazos, as sensacións e emocións da 

creación plástica. 

Facilitar o coñecemento da produción literaria para nenos/as relacionada coa pintura. 

Chegar á lectura de relatos de ficción nos que a pintura é un pretexto. 

Aprender a desvelar enigmas e misterios agochados nos cadros:”ver para ler” 

 

 

2. FORMACIÓN DE USUARIOS 

No que respecta ao manexo dos fondos documentais da biblioteca, o alumnado está bastante ben 

preparado. Cada ano debemos formar aos alumnos de nova inscrición, ao alumnado de 3º de 

Primaria que comezan a ir sos á biblioteca e os axudantes dos empréstitos que soen ser de 6º 

curso.  

- Entregaranse varios trípticos, segundo a idade, de guía de usuarios que se repartirá a 

cada alumno/a, para levar á casa. Estas guías estarán expostas na biblioteca en formato 

DIN A-3. 

- Formarase ao alumnado na busca e selección da información en diferentes soportes: 

ordenador, mapas, enciclopedias, vídeos documentais ... 

- Continuarase coa formación en centro para ensinar o uso do programa Meiga a todo o 

profesorado de nova incorporación. 

3. DINAMIZACIÓN E PROMOCIÓN DOS RECURSOS DA BIBLIOTECA 

FERROLEANDO POLOS LENZOS 

1º Trim. 

Achegamento á pintura como medio de expresividade 

- Apertura da biblioteca : presentación en soporte visual do proxecto. Preténdese: 

- Recoñecer o valor expresivo da pintura coo forma de manifestar sentimentos. 

- Recoñecer a pintura como unha manifestación primaria do ser humano (devir histórico 

da pintura) Facer un sinxelo percorrido pola pintura dende as súas orixes ata hoxe. 

- Explicar un cadro. 

- Creación literaria: Extraer un elemento dun cadro, crear unha frase e continuar a 

historia. Elaborar libros con elas. 

- Implicación das familias: “A linguaxe da crise”. Cada familia enviará unha listaxe de 

palabras e expresións relacionadas coa crise, escritas a man de maneira artística, nun 

formato facilitado por nós, para elaborar un libro en formato especial. 

2º Trim. 

 

Traballamos algúns pintores ferroláns 

- Coñecer pintores ferroláns. Centrarémonos en actuais como González Collado e Mª José 

Leira. 

- Lectura en rede: Investigar a través de textos e soportes TICS a biografía, obra do autor 

e ser quen de gozar do seu traballo pictórico. 

- Traballar nas titorías un dos seus cadros utilizando técnicas libres. 

- Afondar na temática dos cadros a través da lectura e a literatura, apoiándonos no 

material mercado para o proxecto. 

- Implicación das familias:”Imaxes da crise en Ferrol”. Cada familia enviará en papel ou 

dixitalmente unha fotografía dalgún lugar ou escena de Ferrol que mostre a crise pola que 

pasa a cidade. Elaborarase un cadro, tipo mural. 

3º Trim. 

Somos artistas 

-Execución plástica dunha obra. 

- Realizar e interpretar obras acompañadas dun traballo literario escrito: conto, narración 

poesía… 

- Expoñer os traballos do alumnado. 

- Implicación as familias: “A outra cara de Ferrol”. Cada familia enviará unha segunda 

foto que mostre o marabillosos que Ferrol pode ofrecer. Elaboraríase outro cadro. 

- Xornadas de portas abertas para admirar  todos os murais realizados ao longo do curso e  

as obras dos seus fillos/as. 

 

 

4. FOMENTO DA LECTURA E O PROXECTO LECTOR 

Levaranse a cabo todas aquelas actividades relacionadas co fomento da lectura e que están 

recollidas no texto do proxecto lector. 

- Maleta viaxeira con libros da temática do novo proxecto e outras lecturas cheas de  

ilustracións motivadoras que inviten ao desenvolvemento da actividade. 

- Mochila viaxeira, continuarase coa ampliación de tempo de permanencia na casa que 

resultou moi positivo. 

- Hora de ler como impulsora do desenvolvemento da lectura e da mellora das 

competencias. 

- Apadriñamento de libros: Os maiores len aos máis pequenos, no tempo de ler, 

actividade que resulta moi enriquecedora. 

- Lectura na rede:seguir mantendo as liñas de actuación de cursos pasados,  ( lecturas 

on-line) 

- Encontros con escritores, ilustradores e pintores da localidade. Unha das 

actividades con máis aceptación, xa que o alumnado goza coas experiencias que contan 

os autores, as imaxes que xorden das man dos ilustradores… 

- Presentación por parte do equipo da BIB, das novidades adquiridas para o bo 

desenvolvemento do proxecto. 

- Maior uso da BIB por parte das titorías, nas horas asignadas a cada aula, incluso no 

Plan lector. 

 

5. OUTRAS ACTUACIÓNS 

A biblioteca é o verdadeiro centro de recursos de toda a Comunidade Educativa como 

medio facilitador de todo o material necesario para o desenvolvemento da función docente. 

Este proxecto é un proxecto interdisciplinar, integrador, que abrangue todas as áreas do 

currículum.  

Introducirase dentro do  itinerario lector a lectura a través da pintura. Obras que se 

traballarán a nivel xeral: 

- “A miña 1ª historia da arte” de Beatrice Fontanel, Edt. SM 

- “Arte para nenos” de Gabriel Martín Roig. Edt. Parramón. 

- “Mirar a pintura a través dos séculos” Edt. Factoría K. 

- “Descubrir a arte a través do mundo” Edt. Factoria K. 

Aportarase todo o material e axuda na elaboración de actividades que integren o 

proxecto nas súas actuacións. 

Seguiranse a elaborar guías de lectura cara aos períodos de vacacións ou en datas 

concretas dalgunha celebración. 

 

6. CRITERIOS E PROCEDEMENTOS DE AVALIACIÓN 

 Seguindo as liñas de cursos anteriores intentaremos establecer e impulsar mecanismos 

de avaliación útiles, a partir dun traballo sistemático de recollida de accións de Biblioteca. Para 

ser operativos partiremos dun estudio diagnóstico tanto a nivel cuantitativo como cualitativo de: 

- Libros 

- Espazos 

- Equipamento 

- Usos e valoracións 

- Persoas ( profesorado, alumnado, implicación familiar) 

- Tempos para a reflexión 

Para esteo eficiente do curriculum estaremos atentos a: 

Indicadores 

- Variedade de estratexias para a difusión, comunicación e sinalización. 

- Diversidade dos destinatarios. 

- Actualización das informacións. 

 

Niveis de logro 

- Estratexias que abranguen a difusión, a comunicación e a sinalización. 

- Estratexias dirixidas ao alumnado, ao profesorado e ás familias. 

 

7. GRUPO DA BIBLIOTECA 

Para o vindeiro curso a coordinadora seguirá a ser Mª Dolores López Espiñeira e o grupo 

quedaría, en principio, segundo a seguinte táboa. 

 

Nome e Apelidos Situación Administrativa Etapa / Ciclo 

Mª Isabel Cajide Pedreira P. Definitivo 3ºciclo E.Primaria 

Dalia Abella Pérez P. Definitivo 2º Ciclo E.Primaria 

Mª Dolores López Espiñeira P. Definitivo 2º Ciclo E.Primaria 

Fernando García Fernández P. Definitivo 1º Ciclo E.Primaria 

Margarita Martínez Bouza P. Definitivo Educación Infantil 

Ana Valle Puente P. Definitivo Educación Infantil 
 

 

Vº Bº  A directora          A coordinadora da biblioteca 

 

 

 

 

Asdo. Mª José Piñeiro Abeledo   Asdo. Mª Dolores López Espiñeira  



 

 

CONSELLERÍA DE EDUCACIÓN E ORDENACIÓN UNIVERSITARIA 

 

Adxunto remito a solicitude para o Plan de Mellora de Bibliotecas 

Escolares (proxecto), segundo se publica na orde  de 16 de maio 

de 2013 (DOG 29-5-2013), que foi aprobado polo Claustro e Consello 

Escolar na sesión celebrada o 27 de xuño de 2013 

 

 

 Ferrol, 28 de xuño de 2013 

 

 

 

     A directora 

 

 

 

 

 

 

   Asdo.: Mª José Piñeiro Abeledo 

 

Consellería de Educación. San Caetano s/n. 15781 Santiago 

 

http://www.xunta.es/dog/Publicados/2012/20120507/AnuncioG0164-300412-0003_gl.html

